
				Ĉi tiu paĝo estas provlegita

Mi kreas por krei. Sen ia kromcelo.

Mi kreas poemon el kor’.

Mi kreas per ĝi monumenton de l’ Belo
En versa kolor’.





Saratov, 28 Decembro 1918.


Perlas per la belo stelo-stilo




Perlas per la belo stelo-stilo,

kun facilo ŝprucas Esperanto —

gaja tril’ de l’ najtingalbabilo

dum trankvilo de l’ printempa kanto.

Amo de l’ universeca koro

en kristalo de l’ penetra penso

brilnuancas en bukedo-ĥoro,

sonparfumas en versaĵ-incenso,

vibras en la melodioj-ĉarmoj, —

fibroj de l’ animo poezia, —

en ĝoj-ploro aŭ maldolĉaj larmoj,

en intimo kun revad’ vizia.

Torenteco de l’ pasi-deziro

sur la verda kampo de la amo,

radieco de l’ revad-inspiro

kaj neniam foriĝanta flamo.

	        Ĉi tiu paĝo ne haveblas en aliaj lingvoj.

